6 ನೆ ತರಗತಿ 

ವಿಷಯ :  ಕನ್ನಡ 

ದಿನಾಂಕ : 7-10-2020

                      ಪದ್ಯಪಾಠ : ಕನ್ನಡಮ್ಮ

ಹೊತ್ತು ಹೆತ್ತು ಸಲಹಿದವಳು 

ತುತ್ತನಿತ್ತು  ಬೆಳೆಸಿದವಳು 

ಎತ್ತಿ ಮುದ್ದಾಡಿದವಳು ತಾಯಿಯಲ್ಲವೆ? 

ನಮ್ಮ ತಾಯಿಯಲ್ಲವೆ? 

                        ನುಡಿಗೆ  ನಾದ  ತುಂಬಿದವಳು 

                         ಎದೆಗೆ  ಹಾಡನುಡಿದವಳು 

                          ಒಡಲಿಗನ್ನವುಣಿಸಿದವಳು  ಅಮ್ಮನಲ್ಲವೆ? 

                          ಕನ್ನಡಮ್ಮನಲ್ಲವೆ? 

ಮಣ್ಣಿನಲ್ಲಿ ಚಿನ್ನವಿರಿಸಿ 

ಕಣ್ಣಿನಲ್ಲಿ ಬೆಳಕು ಬರಿಸಿ 

ನಮ್ಮ ನಿಮ್ಮ ಕಾಯುವವಳು ಅಮ್ಮನಲ್ಲವೆ ? 

ಕನ್ನಡಮ್ಮನಲ್ಲವೆ? 

                            ಮೊರೆವ ಕಡಲ ತೆರೆಗಳಾಗಿ 

                             ಸುರಿವ  ಮಳೆಯ  ಹನಿಗಳಾಗಿ 

                              ನಿರತ ಲಾಲಿ  ಹಾಡುವವಳು  ಅಮ್ಮನಲ್ಲವೆ ? 

                               ಕನ್ನಡಮ್ಮನಲ್ಲವೆ? 

ಅಮ್ಮ ನಿನಗೆ ನೂರು ನಮನ 

ಕಣ್ಣಬಿಟ್ಟು ನೋಡು  ನಮ್ಮ 

ನಿನ್ನ ಕೈಯನೆತ್ತಿ ಹರಸು, ತಾಯಿಯಲ್ಲವೆ? 

ನಾಡದೇವಿಯಲ್ಲವೆ?  

                                                   ----- ಭಾಗೀರಥಿ ಹೆಗಡೆ 

ಅ) ಈ ಕೆಳಗಿನ ಪ್ರಶ್ನೆಗಳಿಗೆ ಒಂದು ವಾಕ್ಯದಲ್ಲಿ ಉತ್ತರಿಸಿ. 

1) ನಮ್ಮನ್ನು ಹೊತ್ತು ಹೆತ್ತು ಸಲಹಿದವರನ್ನು ಏನೆಂದು ಕರೆಯುತ್ತೇವೆ? 

ಉ : ನಮ್ಮನ್ನು ಹೊತ್ತು ಹೆತ್ತು ಸಲಹಿದವರನ್ನು ತಾಯಿ ಎಂದು ಕರೆಯುತ್ತೇವೆ. 

2) ಕವಯಿತ್ರಿ ಕನ್ನಡ ನಾಡನ್ನು ಯಾರಿಗೆ ಹೋಲಿಸಿದ್ದಾರೆ? 

ಉ : ಕವಯಿತ್ರಿ  ಕನ್ನಡ ನಾಡನ್ನು ತಾಯಿಗೆ ಹೋಲಿಸಿದ್ದಾರೆ. 

3) ಕನ್ನಡ  ನುಡಿಯ ಸೊಬಗು ಯಾವ ರೀತಿಯದು? 

ಉ : ಕನ್ನಡ ನುಡಿಯಲ್ಲಿ ನಾದ ತುಂಬಿದೆ, ಎದೆಯಲ್ಲಿ ಹಾಡು ತುಂಬಿದೆ, ಎಲ್ಲರ ಒಡಲಿಗೂ ಅನ್ನವನ್ನು ಉಣಿಸಿದ್ದಾಳೆ. 

4) ಕನ್ನಡಮ್ಮ ಈ ನಾಡ  ಮಣ್ಣಿನಲ್ಲಿ ಏನನ್ನು ಇರಿಸಿದ್ದಾಳೆ? 

ಉ : ಕನ್ನಡಮ್ಮ ಈ ನಾಡ ಮಣ್ಣಿನಲ್ಲಿ ಚಿನ್ನವನ್ನು ಇರಿಸಿದ್ದಾಳೆ. 

5) ಕವಯಿತ್ರಿ ಕಡಲ ತೆರೆಗಳ ಮೊರೆಯನ್ನು ಯಾವುದಕ್ಕೆ ಹೋಲಿಸಿದ್ದಾರೆ? 

ಉ : ಕವಯಿತ್ರಿ ಕಡಲ ತೆರೆಗಳ ಮೊರೆಯನ್ನು ಅಮ್ಮನ  ಲಾಲಿ ಹಾಡಿಗೆ ಹೋಲಿಸಿದ್ದಾರೆ. 
